
Әнді сүйіп келемін

№ 24 мектеп-гимназиясында Қазақстан халқы тілдері күніне арналған іс-шаралар өткізілді. Соның бірі  «Тіл білгірі» атты танымдық сай-ыс. Сайысқа 3-ші сынып оқушылары қатысты. Еліміздегі қазіргі жағдайларға байланысты сайыс қашықтан, ZOOM платформасында жүргізілді. Сайыстың мақсаты оқушылардың білім-білік дағдыларын байқау, өздерін емін-еркін ұстай білуге үйрету, ынтасын арттырып, қазіргі заман талабына сай әр түрлі білім сайысына қатысуға дайындау болды. 
Байқау «Таныстыру», «Жүйрік болсаң озып көр», «Жұмбақтар сыр шертеді», «Тез ойлап, тез құра», «Логика әлемі», «Кім алғыр?» атты 6 бөлімнен құралды. Әр кезеңге сай тапсырмалар орында-лып, оқушылар өз белсендіктерін жақсы көрсетті. Сайыс мазмұны Ұлы Абай Құнанбаевтың, Әбу Насыр әл-Фарабидың өмірбаянын, еңбектерін және үштілділікті, логикалық ойлау қабілеттерін қамтыды. Оқушылар жұмбақ шешу кезеңінде жұмбақты шешіп қана қоймай шешуіндегі сөзді орыс, ағылшын тілдеріне аударып, сол сөзге 

мақал-мәтелдер құрастырды.  Әр кезең бойынша дұрыс берілген жауапқа ұпай беріліп отырды. Жинаған ұпай сандары бойынша қатысушыларға мақтау қағаздары дайындалды. 
Сайыс барысында оқушылар бір-бірлеріне қошемет көрсетіп, қызығушылықтарын білдіріп отыр-ды. Мұндай сайыстар оқушылардың ойлау қабілеттерін арттыруға көмектес іп, белсенділік терін үдететіні сөзсіз.

Дидар 
АГИТАЕВА №24 мектеп-гимназиясының бастауыш сынып мұғалімі 

Алақай, енді мен 3 сынып оқушысымын! Жазғы демалысымыз артта қалып, жаңа оқу жылы басталды. Мен қатты қуандым. Себебі, жаз бойы үйде отырып мектепті сағынып кеттім. Әсіресе ән сабағын көп күттім. Қайтадан ән салып, қолыма микрофон ұстағым келеді. Бірақ, карантинге байланысты мектебімізде ешқандай мерекелік іс-шаралар бол-майды. Дегенмен, сахнаға шықпасам да, музыка сабағында әуелетіп ән салсам жетіп жатыр.
Мен әлі кішкентаймын. Яғни төменгі сыныпта оқимын. Сондықтан әлі үлкен байқауларға қатысып көрген жоқпын. Менікі тек қызығушылық қана. Бірақ, осы қызығушылығым арта берсе екен деймін. Күнде ән сабағынан дайында-

лып, әдемі өлеңдерді жаттап, музыкаға өзімді бейімдегім келеді. Әкем мен анам да әнші болғым келетінін айт-сам қарсылық білдірмейді. Керісінше ән айтқан сайын қуанады. Соның арқасында менің ынтам аса түседі. Біздің ауылда үлкен сахна жоқ. Елге танылған әншілерді де көрмедім. Өз араларында, жиын тойларда ғана жақсы дауыстарды естіп қаламын. Мен әлі бүкіл адамның көзінше ән ай-тып үйренген жоқпын. Есейген кезде ұялуды қоямын деп ойлаймын. Өйткені, ән айту ешқашан ұят емес!

Айшабибі ЗЕЙНОЛЛА,  
3 сынып оқушысы  

Үштоғай ауылы

1. Еліміздегі ең биік 
тау шыңы? 

2. «Көмекей әулие» 
атанған қазақтың ұлы 
жырауы?  

3. Қазақ қобызының 
т үп нұсқасын к ім 
жасаған ? 

4. «Тарихи Раши-
ди» кітабының авторы 
кім?  

5. Қазақстанның 
қандай өзендері суға 
сіңіп жоғалып кетеді?

6. Аты да, мінезі де 
бұзық өзен қайда?

7. Қазақ балуандары 
арасынан тұңғыш рет 
Олимпиада чемпионы 
атанған кім?  

1. Далалық жердегі кішкентай сұр құс

2. Сарғыш тұмсығы қалақ секілді, түсі ақ, сирағы 

ірі құс
3. Түнде ұшатын құс

4. Ағаш қабығын тұмсығымен шоқып жейтін орман 

құсы

5. Сулы, батпақты  жердегі имек тұмсықты сарғыш құс

6. Өлексе жейтін қарға тектес құс

7. Құйрығы ұзын, ала қанатты, қарға тұқымдас сақ 

құс.
8. Басы қоңыр, мамық қауырсыны, жүнді жыртқыш құс 

Тіл жаңғыртуТіл білгірі

Тарихтан не білеміз?

Жауаптары
1. Хан тәңірі
2. Бұхар жырау
3. Қорқыт ата
4. Мұхамед Хайдар Дулат
5. Шу, Сарысу, Талас т.б.
6. Алматы облысы, Тентек өзені

7. Жақсылық Үшкемпіров.

Тастүлек


